spett il—

Introduzzjoni

[I-Kanonku Dun Anton Mallia Borg fartiklu li kiteb dwar il-
purdissjoni li ssir nhar il-festa ta’ Sant’'Elena jikkwota lir-
Reverendu W.M.]. Gaul biex jaghti definizzjoni ta’ x'inhi purcis-
sjoni. Skond Gaul , purdissjoni hi ” gemgha ordinata ta’ nies,
miexja skond ordni minn post ghal iehor. Mhix folla ta’ bned-
min migmugha f'post, izda ghadd ta’ persuni f'moviment”.

[I-Kanonku Mallia Borg jipprova wkoll jaghti definizzjoni ta’
x'inhi purcissijoni u jghid li din hija mixja li ghandha skop u
importanza kemm fil-qasam soc¢jali, nazzjonali u dak
religjuz. Din ghandha importanza religjuza ghax hi parti
mill-funzjonijiet liturgi¢i li torganizza 1-Knisja u ghandha
importanza nazzjonali u so¢jali ghaliex hi parti mill-folklor u
t-tradizzjonijiet taghna u ghaliex tista’ tkun maghmula minn
simboli 1i jkunu frott ta’ l-istorja ta’ dak il-villagg fejn tkun
ged issir il-purcissjoni.

F'dan l-artiklu se nippruvaw inharsu lejn il-purdissjoni ta’ Birkirkara mil-lenti so¢jali u se nittrat-
tawha bhala “pageant” li jiehdu sehem fiha diversi atturi li
kollha ghandhom skop ghalfejn ged jidhru fil-purcissjoni.
Dan l-iskop ikunu ged juruh mill-hwejjeq li jkunu lebsin jew
mill-affarijiet li jkunu ged igorru. Jekk wiehed ikun kapadi
jifhem u jinterpreta dak kollu li jkun qged jara f'din il-purdis-
sjoni malajr jinduna li din mhi xejn hlief grupp ta’ nies li
jimxu wara xulxin u li ged jirrakkontaw l-ikbar grajjiet fl-
istorja ta’ B'’Kara u r-rwol attwali taghhom f'din il-parro¢éa
minghajr ma jhallu barra l-aspett religjuz ta’ l-istess purcis-
sjoni. Ghalhekk f'dan I-artiklu se nitkellmu fuq personalitaji-
etlijidhru f'din il-purdissjoni wara xulxin u nispjegaw it-tifsira
taghhom fil-kuntest ta’ din il-purdissjoni, izda hsibna li I-
ewwel ikun ahjar li naghtu ftit informazzjoni dwar din il-

purcissjoni.

[I-Vara ta’ Sant’ Elena fil-Knisja
gabel tohrog fil-Purcissjoni

Festa “ad Unur” Sant’Elena li
ssir go Birkirkara - il-Purcissjoni

Christopher J. Micallef B. Ed (Hons)

N e

[I-Vara ta’ Sant’ Elena

Il-Purdissjoni “ad unur” Sant’Elena
Din il-purcissjoni dejjem issir Hadd wara t-18 t'Awissu, il-jum
liturgiku ddedikat lil Sant’Elena. Din hija purcissjoni unika fil-

gzejjer Maltin ghaliex minbarra li tohrog filghodu ezattament {it-8.00 am., tkun maghmula
minn affarijiet li ma tantx huma popolari f'purdissjonijiet ohra. Minhabba l-fatt li ssir filghodu
din il-purcissjoni u l-quddiesa solenni tal-festa huma liturgikament inseparabbli. Fil-fatt il-
purcissjoni li tohrog barra hi l-istess purcissjoni tal-quddiesa ewlenija tal-festa ta’ Sant’ Elena.
Wara r-recita tal-liturgija tas-sighat, i¢-Celebrant, liebes abiti sagri jintona l-Innu u johrog bir-
relikwa tal-Qaddisa, mat-torog ewlenin tal-parro¢éa akkompanjat mill-kanondi, abbatini u
fratelli. Malli tidhol 1l-purc155]om ghall-habta ta’ 10.30am., li matulha 1-Kantur kien jintona xi

L-Istandard tal-Fratellanza
tad-Duluri

L-Istandard tal-Fratellanza
tas-Sagrament

strofa mill-innu tal-gaddisa, i¢-celebrant, akkompanjat mill-
koncelebranti, jincensa l-altar, jibda l-att penitenzjali u
jghaddi ghall-liturgija tal-Kelma u panigierku “ad unur” tal-
virtujiet tal-Qaddisa li sabet is-salib ta’ Kristu.

I1-Hrug tal-Purdissjoni

Mat-tokki tat-tmienja ta’ filghodu fil-bieb tal-knisja jibdew
jidhru l-ewwel standardi li jkunu se jiehdu sehem fdin il-
purcissjoni. In-nies ikunu ged jistennew bil-herqa li tigg il-
vara ta’ Sant’Elena u x'hin dan isehh, dawn jinfexxu f'¢apcip
kbir u dari kienu jibdew iwaddbu l-fjuri lejn l-istess vara. Ir-
reffiegha jwaqqgfu l-vara fil-bieb tal-knisja u x’hin in-nies jisk-
tu, I-banda ddoqq l-innu ta’ Sant’Elena. Il-maggoranza tan-
nies prezenti jibdew ikantaw dan l-innu li lI-kliem tieghu jir-
rakonta l-hajja ta’ dan il-qaddisa. Ghalhekk hawn diga
naraw tixbih bejn din il-purdissjoni u “Pageant”. Qabel xi
“pageant”, il-prezentatur hafna drabi jaghti xi informazzjoni
fuq il-“pageant” innifisha u fuq l-atturi prin¢ipali, u hawn-
hekk nistghu nghidu li bil-kant taghhom, il-Karkarizi prezen-
ti jkunu ged jaghtu l-informazzjoni fuq il-qaddisa - 1-“attri¢i”
principali ta’ din il-purdissjoni lil dawk li ma jkunux jafu 1-
istorja ta’ din il-qaddisa. Wara din ix-xena il-purcissjoni tibda
miexja biex tghaddi mis-soliti toroq imserrpin fil-qalba ta’
Birkirkara.

L-ewwel parti - I1-Personalitajiet u s-Simboli li naraw
f'din il-Purcissjoni

Standardi u Fratellanzi

Bhalma naraw f'purdissjonijiet ohrajn, fil-bidu ta’ din il-
purdissjoni wiehed jista’ jara numru ta’ standardi (sitta b’kol-
lox) ikkuluriti wara xulxin li jinzammu minn irgiel li
ghalkemm kollha jkunu lebsin libsa twila bajda 1i tissejjah
‘konfratija’, fugha jilbsu bhal kappa li tissejjah ‘mazzetta’ li 1-
kulur taghha jkun jikkorispondi mal-istandard li dak l-indi-

[I-Kurcifiss u |-fanali li jakkumpan-
jaw I-Istandard tal-Fratellanza
tas-Sagrament

vidwu jkun qed igorr. Kull wiehed minn dawn l-istandardi
jkun akkumpanjat minn salib u zewg anterni bil-fanali).
Wara kull standard naraw ghadd ta’ zghazagh u rgiel. Dawn
il-gruppi ta’ rgiel jissejhu ‘fratellanzi’ u kull individwu jissejjah
‘fratell’. Il-kulur tal-istandard u l-mazzetti jaghtu indikazzjoni
ghal liema gaddisa tkun ddedikata dik il-fratellanza, ez. L-
istandard u l-mazzetti tal-fratellanza tad-Duluri huma vjola,
il-kulur asso¢jat mal-Gimgha 1-Kbira u allura mad-dulur tal-
Madonna. Il-kuluri tal-istandard kif jidhru wara xulxin fil-
purdissioni huma hekk:

Vjola ( tal-Madonna tal-Erwieh) — kulur moghti minhabba d-
dulur li ggib maghha l-mewt, vjola (tad-Duluri), ahmar (ta’
Sant’Andrija) - kulur moghti lill-qaddisin martri, celesti ( ta’
San Guzepp) - kulur abbinat ma’ dan il-qaddis, abjad ( tal-
Madonna tar-Ruzarju) - kulur moghti minhabba l-purita’ u 1-
verdinita’ tal-Madonna, ahmar (tas-Sagrament) - il-kulur
liturgiku moghti mill-knisja ghal dan is-Sagrament. Ta’ min

ighid li l-istandardi tal-istess kulur, jingharfu minn xulxin mill-arma li jkollhom fughom.

Dawn in-nies ged jirraprezentaw lin-nies li kienu jissejhu fratelli li dari kienu jiehdu hsieb il-kap-
pella fil-knisja li tkun iddedikata ghal xi qaddis u allura l-istess fratellanza tkun iddedikata ghall-
istess qaddis. Nghid “dari” ghaliex illum din it-tradizzjoni kwazi spi¢¢at u I-knisja jiehu hsiebha

kollha s-sagristan u xi voluntiera.

[llum dawn il-fratelli tant nagsu li hafna minn dawk li jkunu

lebsin ta’ fratelli ma jkunux vera fratelli izda biss lebsin ta’ hekk, tant li xi drabi tara l-istess nies
libsin ta’ fratelli f'diversi purcissjonijiet. Dan ighidu Mallia li f'artiklu 1i kiteb bl-isem “Il-festi ta’
l-Imghoddi” jghid hekk: “Tant nagsu l-frateli li anke f'pucissjonijiet barra Birkirkara, tkun tista’

tara xi Karkarizi lebsin ta’ fratelli,

fi kliem iehor jiehdu sehem f'purcissjonijet barra pajjizhom”

Hu fatt interessanti li nsemmu li dawn il-fratellanzi huma xi haga verament antika u ta’ valur

storiku tant li Zammit fil-ktieb tieghu “Birkirkara
fis-Seklu 19”, jghid li l-eqdem fratellanza jigifieri
dik tas-Sagrament twaqqfet fl-1575, iktar minn
erba’ mitt sena ilu! Zammit jghid ukoll li l-ahhar
fratellanza li twaqqfet fBirkirkara kienet dik
iddedikata lid-Duluri li twaqqfet f1-1891. Mela
naraw li hi hasra li ghal tliet mitt sena shah mis-
sirijietna baqghu jghozzu dawn il-fratellenzi u
joholqu ohrajn godda, biex imbaghad illum
dawn kollha ged jispi¢caw.

ll-banda Duke of Connaught’s Own Hawn min ighid ukoll li ladarba dawn il-fratelli

takkumpanja |-purcissjoni

kienu jkunu nies mlll-komumta tal-parrocca li

jahdmu b'mod volontarju fil-knisja, dawn l-ewwel ftit persuni li naraw fil-bidu ta’ din il-purcis-
sjoni ged jirraprezentaw il-komunita’ kollha tal-parrocca.

11-Banda

Din niltagghu maghha ezatt wara l-fratelli u l-istandardi. Din m’ghandha l-ebda sinifikat fil-

purcissjoni kemm mil-lat religjuz kif ukoll mil-lat so¢jali, hlief li takkumpanja l-purcissjoni bid-

daqq ta’ innijiet processjonali. Ta’ min jghid li z-zewg baned Karkarizi ewlenin jigifieri I-Banda

Duke of Connaught’s Own (A D. 1865) u l-banda Sant’Elena (A.D. 1919) jiehdu sehem f'din il-
''''' purcissjoni billi jalternaw sena kull wiehed.

Il-Vara ta’ Sant Elena

Sant’Eléna li ghalkemm tigi dagstant kmieni fil-purcissjoni hi
1-gofol tal-purcissjoni ghaliex turi I-qaddisa li f'isimha ged issir
il-festa. Din il-vara li hi wahda mill-isbah vari li hawn fil-gze-
jjer Maltin, hi minquxa fl-injam mill-iskultur Bormliz Salvu
Psaila fl-1837 u mhallsa mill-patrijott Censu Borg maghruf
bhala “Brared” u msemmi fl-imblokk tal-Francizi {1-1800/02.
Fl-id il-leminija tal-qaddisa, wiehed jista’ jara salib li jir-
raprezenta s-salib ta’ Kristu li t-tradizzjoni tghid li kien instab
minn din il-qaddisa. L-armar l-iehor li wiehed jista’ jara fuq
il-qaddisa f'nhar il-purcissjoni hu sinjal ¢ar tad-devozzjoni tal-
| Karkarizi tant li biex saru ¢-¢inturin, il-gorq u l-kuruna, koll-
Il-vara ta’ Sant’Elena waat ha tad-deheb ta’ din il-vara kienu ngabru tlett artali u nofs
il-purcissjoni deheb minghand il-Karkarizi.

Minn hawn ‘il-quddiem tibda l-propju pageant f'din il-purdis-
sjoni li turi l-istorja li kellha l-knisja ta’ Birkirkara matul iz-
Zmien.

It-Tieni Parti - Tintinnabulum u Umbrellun

Dawn huma zewq simboli principali li jidhru fil-purcissjoni
li juru li I-knisja ta’ Birkirkara kienet giet moghtija t-titlu ta’
Bazilika. Ta’ min jghid li t-titlu ta’ Bazilika kien jigi moghti
lil dawk l-imqgades mibnija bi stili u li ghandhom xejriet dif-
ferenti minn imqades ohrajn. Kien f'Jannar ta’ 1-1950 meta
harget il-Bolla tal-Papa li biha 1-Kollegjata ta’ Birkirkara giet
mghollija ghad-dinjita ta’ Bazilika Minuri u nhar is-Sibt 22
t'April ta’ l-istess sena din l-ahbar uffi¢jali waslet B’Kara.
Ghalhekk fil-purcissjoni tal-lum wiehed jista’ jara t-
Tintinnabulum u 1-Umbrellun li jissimbolizzaw din il-grajja
[t-Tintinnabulum importanti.

L-Umbrellun jixbah hafna lil umbrella kbira li ghandha I-
kuluri tal-Bazilika — ahmar u isfar. Dan l-umbrellun kien sar
minn certa Helen Pizzuto minn Santa Veneraq, il-lasta ewleni-
ja tieghu kienet mahduma mill-familjari tal-Prepostu Vella
(wiehed mill-Preposti li kellha Birkirkara), filwaqt li 1-
mekkanizmu ta’ l-umbrellun sar mill-ebanista Pietru Pawl
Muscat.

It-tintinabulum hu disinn fl-injam f'forma ta’ nofs tond u fin-
nofs ghandu qanpiena zghira. Dan kien mahdum mill-iskul-
tur Emanuel Buhagiar u fuqu ghandu mnaqgax l-istemmi
tal-Papa Piju XII, il-Papa li gholla 1-Kolleggjata ghall-unur ta’
Bazilika u ta’ Mons.Gonzi li rrakkomanda t-talba u nterceda
quddiem l-awtoritajiet ta’ Ruma. Il-qanpiena tat-tinntinnab-
ulum kienet mghotija bhala rigal mill-kampanilist Karmelo
Gatt. Fatt interessanti hu li dan id-disinn gie moghoti dan I-
isem ghaliex il-qganpiena taghmel xi tokki kull tant hin matul il-purcissjoni, waqt il-Benedizzjoni
Sagramentali u wagqt is-Sanctus fil-quddiesa.

L-Umbrellun

L-ilbies tal-personagg li jgorr l-umbrellun zgur li jzid ma’ l-ispettaklu. Dan ikun liebes ilbies li
jixbah hafna lil dak tal-kavallieri tant li parti mill-kostum tieghu hija xabla. Ghalkemm din ix-
xabla ma fihiex sinifikat, hemm skop ghalfejn dawn l-irgiel jilbsu hekk. Dan se narawh iktar ‘il
quddiem f’'dan l-artiklu meta nitkellmu fuq il-Mazzier li jilbes kostum bhal ta’ dan il-personagg.

Dak li jgorr it-tintinnabulum, jilbes ta’ abbati u r-raguni ghal dan hi li dan il-personagg ikom-
pli jiehu sehem fil-quddiesa wara l-purcissjoni u allura jilbes ilbies li normalment narawh f'cele-
brazzjonijet liturgici.

Is-salib tal-Kleru, l1-abbatini u qassisin

Wara dawk iz-zewg simboli, wiehed ghandu jara kurcifiss li jissejjah ‘Is-Salib tal-Kleru’,
akkumpanijat mill-abbatini li huma attivi fil-parro¢éa u minn- xi qassisin li jigu minn diversi
postijiet minn Malta u Ghawdex. Dawn jigu mqgeghdin f'nofs il-personaggi u simboli li jir-
raprezentaw l-istorja tal-Kolleggjata biex bhal donnhom ifakkru lil dawk li jkunu ged jaraw dan
l-ispettaklu li l-purcissjoni ghandha skop religjuz fuq kull skop iehor. Fil-fatt il-Kan. Dun Anton
Mallia Borg jghid li l-pur¢issjoni ghandha tkun:

“sura ta’ talb solenni ‘1 Alla mill-poplu. Hi stqarrija ta’ fidi, irfiegh tal-mohh u tal-qalb lejn il-
Mulej,li Hu tant kbir fil-qaddisin tieghu.... Meta l-purcissjoni ssir bil-galbu u bi preparazzjoni
xierqa mill-partecipanti, tiswa biex tqajjem u trawwem il-gima tal-poplu wkoll li ma jihux
sehem fiha”

Hawn min jghid ukoll li bhalma l-fratelli jirraprezentaw il-komunita’ tal-parroc¢éa, l-abbatini

hawnhekk jirraprezentaw il-komunita infantili fl-istess par-
rocca.

II-Mazza Kapitulari - L-Ghelm ta’ Awtorita’
Wara l-kurdifiss u l-akkompanjament tieghu, wiehed ghandu
jara ragel igorr mazza tal-fidda fuq spallejh. Din il-mazza hi
simbolu iehor ta’ privilegg 1li akkwistat il-Bazilika ta’
Sant’Elena li hu l-ghelm tal-Awtorita’. Dan l-unur kien
inghata lill-Kolleggjata mill-Arcisqof Pietru Pace 1889 — 1914)
bil-patt li l-mazza li tirraprezenta dan l-unur ma tkunx tad-
deheb izda tal-fidda biex tkun tingharaf minn dik tal-Katidral.
Fil-fatt il-mazza tal-fidda li naraw illum inghatat bil-Breve tal-
Papa Piju X fit-30 ta’ Mejju 1912 u tintuza mill-Kapitlu meta
ma jkunx hemm inqas minn tliet kanondi. Din il-mazza hi
xoghol sabih tal-fidda bil-figura ta’ Sant’Elena li tiddomina u
Il-Mazzier fiha l-armi tal-Ordni Gerosolmitan u dik tal-Papa Piju X. Ta’
min jghid li fokkazjoni ta’ Solennita,il-mazza tingarr fuq l-ispallejn, izda fil-Gimgha 1-Kbira u
f'okkazjonijiet ohra ta’ luttu din tinzamm fl-idejn.

Din il-mazza minbarra li turi awtorita’ tal-Kolleggjata Karkariza, turi wkoll l-awtorita’ ta’ dak li
jgorrha li jissejjah il-Mazzier. Din ma jistax jagbad u jgorrha min irid, izda 1-Mazzier irid ikun
maghzul mill-Kapitlu u jrid jitgies bhala wiehed mill-uffi¢jali tal-Kapitlu. Irid ikun bniedem ta’
fiducja u li juri interess fil-Liturgija. 1zda minbarra din l-awtorita’, il-Mazzier ghandu ukoll ¢ertu
dmirijiet. Xi drabi hu jrid iwassal bl-idejn korrispondenza uffi¢jali, kultant ta’ natura kunfiden-
zjali tal-Kapitlu. Qabel xi seduta tal-Kapitlu, hu jwassal I-agenda tas-seduta lill-qassisin kollha
tal-Kapitlu biex jinfurmahom ufficjalment b’dawn is-seduti. Waqt is-seduti li jsiru fl-Awla
Kapitulari, hu jogqghod fejn il-bieb fil-kaz li jkun mehtieg l-intervent tieghu. Bhalissa il-Mazzier
tal-parro¢éa hu s-sur Joe Debono, bniedem li ilu jaqdi dan il-mestier fedelment u bi premura ghal
dawn l-ahhar 30 sena.

L-ilbies tal-mazzier hu wiehed attraenti hafna u jixbah il-kostum ta’ dak li jgorr I-umbrellun u
dan ikompli jzid mal-ispettaklu ta’ din il-purcissjoni. Id-disinn ta’ dawn il-kostumi sar minn pit-
tur fRuma fuq l-istil tal-“Guardie Nobili” ta’ Ruma u gew mehjutin minn ¢ertu Abela Muscat.
Il-fatt li d-disinn ta’ dawn il-kostumi sar fuq dak tal-“Guardie Nobili” ikompli juri d-dinjita’ u 1-
importanza tal-Umbrellun u 1-Mazza u juri r-rabta li I-knisja Kattolika ta’ Malta ghandha ma’
Ruma.

Ix-xwabel li naraw ma’ dawn il-kostumi, saru parti minn dawn il-kostumi f1-1972. Dun Frankie
Micallef, Gizwita, offra zewg xwabel ta’ Kaptan tal-Air Force Kanadiza biex jintlibsu minn dawk
li jgorru l-umbrellun u t-titinnabulum. Izda b’xorti hazina, fil-lejl tas-27 ta’ Novembru, xi van-
dali dahlu fil-Bazilika u fost affarijiet ohra nsterqu dawn ix-xwabel. Izda xi Zmien wara il-
Kavallier Ciappara rregala zewg xwabel ohira ghall-istess uzu li kellhom ix-xwabel 1-ohra.

I1-Kapitiu Elenjan
Ezatt wara 1-Mazzier wiehed ghandu jara 1-
Kanondi li jifformaw il-Kapitlu Elenjan. Mela
wara l-personaggi u simboli li jirraprezentaw xi
episodji fl-istorja tal-Kolleggjata biex wasslu
ghall-istat tal-Kollegjata tal-lum, wiehed jara
propju l-qassisin li ged jahdmu fil-Parrocca
f'dawn iz-zminijiet. Nistghu nghidu li f'din il-
parti nghaddu mill-passat ghall-prezent. Dawn
. il-Kanonéi jogoghdu wara xulxin fl-ordni tal-
(l-Kanonku Kantur anzjanita’ u jilbsu l-ilbies tradizzjonali taghhom
li jkompli jzid mal-ispettaklu ta’ din il-purdis-
sjoni. L-ilbies ta’ dawn jikkonsisiti f’konfratija twila sewda u fugha konfratija igsar bajda.
Imbaghad jilbsu mazzetta hamra u vjola u terha tal-istess ilwien. Frashom ikollhom kappa
sewda u fug sidirhom jilbsu salib kbir li hu tipiku tal-Kanondi. Bhalma gara fil-kaz tal-fratellanzi,
il-kanondi geghdin jongsu maz-zmien ghal diversi ragunijiet. Guzi Mallia, fartiklu li kiteb bl-
isem ta’ “Il-festi ta I-imghoddi”, isemmi dan il-fatt meta jgabbel il-puréissjoni li naraw illum mal-
purcissjoni tal-qedem. Fil-fatt Mallia jghid hekk:

“ L-iktar haga li kienet tpaxxilek ghajnejk kienet kif il-Kapitlu kollu kien jiehu sehem. L-ewwel
jimxu I-Kanondi Onorarji u wara l-ohrajn, li kienu jinkludu wkoll il-Kanonku Kantur (tal-Virga).
Is-serbut ta’ Kanonidi kien ikun tassew twil. B’xorti hazina llum dan in-numru nagas gmielu
gharraguni li dawk li mietu, posthom ma mtelhiex, hemm numru minnhom morda u forsi
ohrajn ma jkunux jifilhu. Hija tassew hasra li spettaklu bhal dan, kull ma jmur gieghed jispi¢ca
fix-xejn u jmut mewta naturali. Hija hagda li tassew issewwidlek qalbek ghax l-uzanzi u l-patri-
monju li kellna geghdin ftit ftit jisfaw fix-xejn u kull ma fadal hija sehem, kif fil-fatt ghadhom
jaghmlu llum il-gurnata. Dawn ukoll kienu jkunu fi kwantita’ wisq akbar minn dik tal-lum.”

Fdin is-silta, Mallia jsemmi 1-Kanonku Kantur. Dan ghadu jidher fil-purcissjoni sal-lum. Dan
ikun wiehed mill-Kanonci u jkun liebes l-istess bhalhom izda jiddistingwi ruhu mill-ohrajn
ghaliex ikun ged igorr fuq spallejh virga tad-deheb. Din il-virga hi simbolu ta’ awtorita’ li dan
il-Kanonku jkollu fuq l-ohrajn. Fil-fatt il-Kanonku Kantur ghandu l-poter u fl-istess hin id-dmir
li waqt il-purdissjoni jintona xi strofa mill-Innu tal-Qaddisa Sant’Elena. Is-simbolu tal-Virga,
ikompli jikkonferma d-dmirijiet ta’ dan il-Kanonku ghaliex din ged tirraprezenta l-bakketta tas-
Surmast, minhabba li 1-Kantur ikun gisu surmast meta jintona bicciet mill-Innu ta’ Sant’Elena.
Din il-virga saret twila zZejjed fejn il-bakketti tas-surmastrijiet biex tmur lil hinn min-normali u
tkompli zzid mal-ispettaklu tal-purcissjoni. Bhal fil-kaz tal-Mazzier, il-Kanonku Kantur ikun
maghzul mill-Kapitlu kollu u hu biss ikollu l-awtorita li jgorr il-virga fil-purcissjoni. Fatt interes-
santi li sirna nafu minn informazzjoni li gbarna permezz ta’ xi intervista hu li hadd ma kellu I-
permess li jmiss din il-virga hlief il-Kanonku Kantur, u seta’ jmissha biss jekk ikun liebes ingwan-
ti specjali. 12da maz-zmien dan ir-ritwal inbidel u llum qged jigu acéetati xi varjazzjonijiet fuq dan

ir-ritwal, fosthom l1i l-ingwanti mhumiex necessarji biex wiehed imiss din il-virga u hemm iktar
minn bniedem wiehed li jista’ jmiss din il-virga basta jkun Kanonku u jkollu l-awtorita’ tal-
Kapitlu Elenjan. Dan it-tibdil matul iz-zmien sar biex il-hrug ta’ din il-virga mal-purdissjonijiet
sar iktar prattiku ghaliex gabel kien hemm zmien 1i kien hemm ¢irkostanzi fejn minhabba r-
restrizzjoni tal-kundizzjonijiet il-qodma, din il-virga ma setghetx takkumpanja l-purdissjoni.
Madankollu dan it-ritwal biex isejfiulu hekk ghalkemm kellu xi tibdil xorta jibga’ juri l-impor-
tanza li ghandhom simboli ta’ dan it-tip fil-Kolleggjata Karkariza.

I¢-Celebrant u - Koncéelebranti

[l-puréissjoni “ad unur” Sant’Elena taghlaq bic-
Celebrant ewlieni li jmexxi I-Liturgija tal-Kelma
wara l-purcissjoni. Dan ikollu fidejh ir-relikwa
tal-Qaddisa u minhabba fhekk ikun liebes
pjaneta spe¢jali li tkun mizmuma mit-truf mill-
Koncelebranti li wkoll jakkumpanjaw il-puréis-
sjoni. I¢-Celebrant u l-Koncelebranti jkunu
akkumpanjati wkoll minn numru ta’ abbatini
iktar adulti li jkunu qged igorru xemghat bhala
rispett lejn ir-relikwa ta’ Sant'Elena. Dawn il-
personaggi m’ ghandhom l-ebda sinifikat fil-

Ic-Celebrant u [-koncelebranti bir-Relikwa
purdissjoni bhala “pageant”.

Id-Dhul tal-Purcissjoni
Ghall-habta ta’ 1-10.15 ta’ filghodu n-nies jergghu jingabru fil-pjazza ta’ quddiem il-knisja biex
jaghtu l-ahhar tislima lill-vara ta’ Sant’Elena gabel din terga’ tidhol fil-knisja.

Hawnhekk l-ispettaklu jkompli jizdied meta r-reffiegha jtellghu l-vara bil-girja minn fuq rampa
li taghti ghal fuq iz-zuntier. Hawnhekk il-vara tkompli miexja sa quddiem il-bieb tal-knisja fejn
hemmbhekk terga’ iddawwar lejn in-nies biex isellmilhom. Hawnhekk naraw tixbiha ohra bejn
pageant u din il-purcissjoni. Bhalma f'pageant fl-ahhar l-atturi jergghu jidhru fuq il-palk biex
isellmu n-nies, din il-vara terga’ tiddawwar lejn l-udjenza biex issellmilha wara vjagg li tkun
ghamlet fit-toroq ta’ Birkirkara. X'hin kull personagg li jiehu sehem f'din il-purcissjoni jerga’
jidhol fil-knisja, l-bieb tal-knisja jinghalaq bhalma taghmel il-purtiera tal-palk meta tispicca 1-
pageant. Co :

Konkluzjoni

Mela wara li rajna l-personaggi kollha li jiehdu sehem f’din il-purcissjoni, nistghu nifh-
mu li l-purcissjoni ma tistax tghaddi minghajr xi wiehed minn dawn il-personaggi
ghaliex inkella jkun hemm qabza fl-istorja 1i l-istess personaggdi qged jirraprezentaw.
Barra minn hekk, il-purcissjoni kull sena dejjem issir l-istess ghaliex sena wara l-ohra 1-
istorja tal-Knisja f'Birkirkara tibqa’ l-istess u allura ma jkunx hemm il-htiega ta’ tibdil
fil-personaggi.

Ghalkemm l-udjenza ghal din il-purcissjoni tkun kbira mhux hazin, dnub li ftit minn dawn in-
nies jifhmu s-sinifikat tal-personaggi u s-simboli li jidhru fdin il-purcissjoni u ghalhekk ma
jistghux japprezzaw l-element ta’ pageant fl-istess purcissjoni. Hafna minn dawn in-nies jimxu
wara l-purcissjoni u allura jtuha wkoll forma ta’ pellegrinagg u ohrajn jogoghdu fil-genb tat-
toroq jaraw il-purcissjoni ghaddejja minn quddiemhom minghajr ma jifhmu l-messaggi li jkun
hemm wara kull simbolu, kostum jew personagg. L-istess bhalma wiehed imur jara dramm ta’
parodija. Dan jista’ jidhak b’li jkun ged jintqal fid-dramm izda mhux dejjem jista’ jithem ix-
xehta parodika ta’ l-istess kliem. Madanakollu 1-Kapitlu Elenjan jibga’ jirsisti fuq il-fatt li n-nies
ghandhom jaraw il-purdissjoni fil-kuntest religjuz taghha. Dan il-fatt issesmmieh Dun Anton
Mallia Borg li fil-konkluzjoni tal-kapitlu tieghu “Il-purdissjoni ta'nhar il-festa ta’ Sant’Elena”
johid hekk:

“ Mhux nixtieq li I-purcissjoni tiehu biss sura ta’ pageant, b’hafna folklor imqar religjuz, angas
ta’ korteo inkella pellegrinagg popolari, imma li din il-purissjoni taghna. izzomm l-identita’ par-
tikolari taghha, bis-sabih u bit-tqil li fiha u li l-antenati taghna kienu tant ihobbu u li tant immis-
sjaw fis-snin tat-tieni gwerra dinjija u fis-snin meta ghal xi raguni ma kinux isiru fest esterni”.

Izda ghalkemm Mallia Borg semma l-fatt li l-antenati kienu jhobbu u jghozzu din il-purdissjoni,
dan ma jfissirx li 1-Karkarizi tal-lum m’ghadhomx jghozzu din il-purcissjoni anke jekk kif sem-
mejna hafna drabi f'dan l-artiklu il-kwantita’ ta’ nies 1i ged jiehdu sehem fiha gieghed dejjem
jongos. Dan il-fatt isemmieh Guzi Mallia li fil-kapitlu tieghu “Il-festi ta’ 1-Imghoddi”, jghid hekk:

“ I-Karkarizi tal-lum xorta wahda ghandhom ghal galbhom il-festa tal-Patruna u nahseb li 1-
festa li jic¢elebraw il-Karkarizi hija wahda mill-agwa jekk mhux l-agwa li ssir fil-gzejjer Maltin”.

